
Compte-rendut Primièr Acamp Delegats dels 3 collègis – Nòtas Maria-P.V e Julian B 

 

 

Dimars lo 18 d’octobre de 2016  

1- 8h30→12h35 : Trabalh de còla 

Dralhas de trabalh definidas aièr: 

- Trobar un nom al projècte (*) 

- Videò-clip concors sul secutament escolar  

- Escambis entre classas, correspondéncias, acuèlh dels autres per organizar de vesitas de nòstras 

vilas 

- Vesita de las 3° tolzanas a Leon Còrdas(*) 

- Classas verdas amassa 

- Escambi de las cenchas/capitadas, empleg del temps dels 3 collègis 

- J’Òc olimpiadas entre los 3 collègis 

- Organizacion especiala pels 3° tolzans que van passar lo brevet a Besièrs(*) 

- Crear una cançon amb un artista(*) 

Nòta : (*) = botat al fregidor, se trabalharà pus tard… 

2- Mesa en comun, grope bèl : Far lo punt sul trabalh en grope de la debuta del matin 

a) Còla sul projècte de participacion al concors de l’Educ. Nala sul secutament escolar .  Produsir 

una videò o una aficha que cal mandar al ministèri. Las 10 produccions melhonas an 2000€ per 

melhorar la produccion.  Ja d’idèas de scenariò. 

►Dins cada collègi, i a una classa que se carga d’aquel projècte amb son professor d’Ist-Geò-Educ civica, e 

fa participar las autras classas. A Tolosa, serián los 6°. La videò serà lo montage scenarizat de las diferentas 

scènas que se debanaràn dins cada collègi. Cada collègi ne deu parlar en Conselh de Collègi per validar e 

lançar lo projècte. 

b) Còla sus un rescontre esportiu dels 3 collègis : tròp complicat al nivèl material…  

Doncas, se càmbia en projècte de classa (nivèl per nivèl dels 3 collègis) : projècte pedà 

disciplinari per anar dins una vila e i descobrir, trabalhar, lo punt del programa causit. 

Albergament en familha d’acuèlh.  

►Presentam en conselh de collègi, un projècte de 4 escambis : totes los 6° amassa, los 5° amassa, etc. 

amb l’especificitat dels 3° tolzans cap a Montpelhièr… Classas verdas de descobèrta de la vila d’acuèlh, ligat 

al programa d’ist-geò, lite, arts o sciéncias.  

c) Idèa d’una autra mena d’olimpiadas : se mandar de problèmas, de desfises, per internet, que 

siá mail, skype, etc per ex.  los 5° de Pau mandan un desfís math als 6° de Tolosa, los 4° de 

Montpelhièr mandan als 5° de Pau, los 3° de Tolosa als 4° de Montp. Etc… e qu’aquò vire aital, 

en tocant totas las disciplinas e traçant totas las classas e totes los nivèls. Desfises collaboratius, 

per far participar  los gropes classa entièrs. Velhar totjorn que se monte pas una concuréncia, 

una rivalitat entre los collègis.  

3- 13h→13h50 : Trabalh en còla : Objectiu : produsir un escrich per apevar la presa de 

paraula dels delegats als conselhs de collègi e conselhs de classa cadun a cò seu : 

►Organizacion dels gropes : 

Projècte 1     Projècte 2     Projècte 3 

Videò secutament   Escambis per classa    Desfises jòcs participatius 

-Artús      -Naomi    -Loísa 

-Gaston    -Samuel    -Monà 

-Paolo     -Lilian     -Emà 

-Paulina         -Eric 

-Syrina          -Estébân 

          -Enzò 

►Produccions dels gropes : (pas acabadas, temps fòrt cortet…) 

Projècte 1 : 

Que volèm bastir un projècte suu secutament en har un filmòt. Que vam participar au concors « Non au 

harcèlement » lançat per l’Educacion Nacionau. Si sèm dens los dètz purmèrs qu’avèm un prètz de 2000€ 

que va servir tà melhorar lo filmòt. Après si que’m purmèrs, que vam ganhar 2000€ qui vam poder utilizar. 

Tà har lo film, cada collègi que va har cèrcas de son costat : dins cada collègi, i a una classa que se carga 

d’aquel projècte amb son professor d’Ist-Geò-Educ civica, e fa participar las autras classas. A Tolosa, seràn 

los 6°. La videò serà lo montage scenarizat de las diferentas scènas que se debanaràn dins cada collègi. 

Projècte 2 :  

Lo projècte es d’organizar un rescontra per nivèl de totes los collegians dels 3 collègis : totes los 6° amassa, 

totes los 5°, etc, que cada classa partirà amb las classas de son nivèl. L’objectiu n’es d’anar vesitar una de 

las 3 vilas, ne descubrir la cultura e l’istòria, anar al pargue pica-micar, partejar de bons moments a se 

conéisser. Los viatges durarián 3 a 4 jorns.   

Projècte 3 : J’ÒC 

Lo projècte prevei aquò : cada classa va mandar un desfís a una autra, que va ensajar d’i respondre. Los 

tèmas dels desfises son del programa de matematicas, de literatura, d’espòrt, etc… Tot aquò deu demorar 

dins la collaboracion sens tombar jamai dins la competicion. 

L’escambi dels desfises e de las responsas se farà per mail : 

-Montpelhièr : animacion.leoncordas@laposte.net 

-Pau : lo-collegi@orange.fr 

-Tolosa : collegi@calandretamip.org 

 

 

RAMPÈL : acamp pedagogic de las còlas pedagogicas e delegats associatius dels 3 collègis :  

a Tolosa, lo dissabte 26 de novembre 10h-16h 

S’organizar per lançar las accions 

